
Wang di Bawah Meja

(Khutbah Khas Hari Anti Rasuah Antarabangsa)
(18 Disember 2020M/ 3 Jamadilawwal 1442H)

Sidang Jumaat Yang Dirahmati Allah
Saya mengingatkan diri saya dan tuan-tuan sekalian, marilah
sama-sama kita tingkatkan keimanan dan ketagwaan kepada
Allah SWT dengan melaksanakan segala suruhan-Nya dan
meninggalkan segala larangan-Nya. Di samping itu, marilah kita
berusaha mencari kehidupan yang diberkati dan diredhai
berbekalkan sumber rezeki yang halal. Mudah-mudahan kita
berjaya menjadi insan yang beruntung di dunia dan akhirat.
Bersempa sambutan hari Anti Rasuah Antarabangsa pada tahun
ini, mimbar pada hariini akan memperkatakan khutbah bertajuk:

Wang di Bawah Meja.



Sidang Jumaat Yang Dirahmati Allah,

Agama Islam menganjurkan kepada umatnya untuk melakukan
amar makruf dan mencegah yang mungkar. Kemungkaran ini
termasuklah mengambil sesuatu yang bukan hak dan diperolehi
dari sumber yang haram seperti hasil riba, mencuri, rasuah,
penipuan dan sebagainya. Perkara ini telah dijelaskan oleh Allah
SWT di dalam surah al-Bagarah ayat 188 yang telah dibacakan di
awal khutbah tadi yang maksudnya :

Maksudnya: “Dan janganlah kamu makan (atau mengambil)
harta (orang lain) di antara kamu dengan jalan yang salah, dan
jangan pula kamu menghulurkan harta kamu (memberi rasuah)
kepada hakim-hakim kerana hendak memakan (atau
mengambil) sebahagian dari harta manusia dengan (berbuat)
dosa, padahal kamu mengetahui (salahnya)”.

Sidang Jumaat yang di Rahmati Allah,

Berdasarkan kepada laporan dari unit Statistik, Bahagian
Pengurusan Rekod dan Maklumat Suruhanjaya Pencegahan
Rasuah Malaysia (SPRM) bagi tahun 2015 hingga 2020, sejumlah
40,787 maklumat laporan di terima berkaitan jenayah rasuah.
Dari jumlah tersebut 5,189 ditangkap, 1,686 dituduh dan
akhirnya seramai 1,001 di kenakan hukuman. Persoalannya
apakah yang menyebabkan penularan jenayah rasuah ini?



Lazimnya kes rasuah berlaku dalam politik, sektor perkhidmatan
awam swasta dan dalam kalangan orang awam. Rasuah meliputi
perbuatan meminta atau menerima suapan, menawar atau
memberi rasuah, membuat tuntutan palsu dan menyalahguna
kedudukan untuk tujuan suapan. Rasulullah # melarang keras
amalan rasuah ini sebagaimana yang diriwayatkan oleh Imam
Ahmad, Rasulullah #2 bersabda:

Maksudnya: “Rasulullah & melaknat pemberi dan penerima
rasuah.”

Sidang Jumaat yang di Rahmati Allah,

Mimbar ingin menyatakan bahawa antara punca berlakunya
jenayah rasuah ini adalah kerana wujudnya peluang dan ruang
yang membolehkan seseorang itu terlibat dengan rasuah.
Mereka gagal mengawal nafsu dan keinginan yang melebihi
kemampuan.

Mereka yang terlibat juga bersifat rakus, ingin memburu
kekayaan dengan cepat tanpa mempedulikan soal halal dan
haram serta undang-undang yang telah dikuatkuasakan. Ingatlah
pesanan Rasulullah & dalam sebuah hadis yang diriwayatkan
Daripada Ka’ab bin ’lyadh r.a Rasulullah & bersabda:

Maksudnya: “Sesungguhnya setiap umat ditimpa fitnah (ujian);
dan fitnah bagi umatku ialah harta.”

Renungilah kisah hidup Rasullullah # vyang sentiasa
mementingkan keberkatan dalam hidup Baginda. Walaupun
Nabi pernah ditawarkan bukit dan gunung-ganang untuk ditukar
menjadi emas dan perak, Rasulullah # menolak dan tetap
memilih cara hidup yang sederhana.

Sidang Jumaat Yang Dirahmati Allah,

Mengakhiri khutbah pada hari ini, marilah sama-sama Kkita
meningkatkan integriti dan menunaikan amanah dengan
menjadi golongan yang menyeru kepada kebaikan dan
mencegah kemungkaran. Berilah sokongan kepada Suruhanjaya
Pencegahan Rasuah Malaysia (SPRM). Tanpa kerjasama dari
pelbagai pihak dan masyarakat, jenayah rasuah pasti sukar untuk
dibanteras. Justeru kesedaran, sokongan dan peranan semua
pihak amat diperlukan.

Sesungguhnya wang di bawah meja atau rasuah ini adalah
pemusnah maruah dan negara. Percayalah, Allah ar-Razzaq yang
Maha Memberi Rezeki dan Mencukupkan Rezeki. Moga kita

dilindungi Allah dari terlibat dengan dosa rasuah ini dan
terselamat dari hukum dunia dan seksa akhirat.

Khutbah Kedua
(Bagi Bulan Disember 2020)

Sidang Jemaah yang Dirahmati Allah,

Saya berpesan kepada tuan-tuan dan diri saya sendiri, supaya
bertakwa kepada Allah SWT dengan mematuhi segala perintah-
Nya dan menjauhi segala larangan-Nya.

Pada saat yang penuh barakah ini, marilah kita lafazkan kalimah
A3l Kita panjatkan setinggi-tinggi kesyukuan atas segala
nikmat kurnian-Nya. Di samping itu, marilah kita



memperbanyakkan selawat ke atas Nabi Muhammad £ sebagai
melaksanakan perintah Allah SWT dalam Surah al-Ahzab ayat 56:

“Ya Allah, jadikanlah kami orang-orang yang mendirikan solat
secara berjemaah serta menunaikan zakat dan wakaf tunai
melalui agensi milik penuh Majlis Agama Islam Pulau Pinang
(MAINPP) iaitu Zakat Pulau Pinang dan Wakaf Pulau Pinang
(WPP).

Ya Allah, rahmatilah mereka yang sentiasa mengutamakan
kebajikan sosial melalui instrumen zakat dan wakaf. Berkatilah
hidup mereka yang sentiasa memudahkan kehidupan
masyarakat.”

